
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի այսուհետ՝ Նախագիծ ընդունման անհրաժեշտությունը բխում է «Անասնաբուժության մասին» օրենքի 6-րդ հոդվածի 3-րդ մասից, ինչպես նաև «Պետական կառավարման համակարգի մարմիների մասին»  3-րդ հոդվածի 1-ին մասից։
Սույն նախագծով մշակվել է հանրապետությունում գյուղատնտեսական կենդանիների մոտ բրուցելոզ հիվանդության դեմ կանխարգելմանն ուղղված նոր մոտեցումներ, որը խթանիչ գործիք է սպանդանոցային գործունեությանը, անասնապահությամբ զբաղվող տնտեսավարողներին, բարելավելով  ներքին արտադրանքի տնտեսական ակտիվության ցուցանիշը։
Միաժամանակ տեղեկացնում եմ, որ «Կառավարության կառուցվածքի և գործունեության մասին» օրենքի համաձայն գյուղատնտեսական ոլորտին աջակցության տրամադրման լիազորությունները վերապահված են էկոնոմիկայի նախարարությանը։

1. Ընթացիկ իրավիճակը և առկա խնդիրները
Բրուցելոզ հիվանդությունը կենդանիների, կենդանիների և մարդու համար ընդհանուր վարակիչ հիվանդություն է, որը զգալի տնտեսական վնասներ է պատճառում տնտեսությանը և հանդիսանում է ծանր և անբուժելի հիվանդություն մարդկանց համար, որի պայքարի համալիր միջոցառումների իրականացումը հանդիսանում է անասնաբուժության ոլորտներում պետության կողմից ձեռնարկվող առաջնահերթ ուղղություներից մեկը:
Հայաստանի Հանրապետության կառավարության 2006 թվականի օգոստոսի 3-ի «Կենդանիների կարանտինային, հատուկ վտանգավոր և պարտադիր ծանուցման ենթակա հիվանդությունների ցանկը հաստատելու մասին» N 1081-Ն որոշման համաձայն՝ բրուցելոզ հիվանդությունը հանդիսնում է հատուկ վտանգավոր վարակիչ հիվանդություն։
2025 թվականի փետրվար ամսին Շիրակի մարզի Աշոցք խոշորացված համայնքի Կրասար բնակավայրում արձանագրվել է 257 գլուխ խոշոր եղջերավոր կենդանիների (այսուհետ՝ Կենդանի) բրուցելոզ հիվանդություն, որից 255 գլուխ Կենդանիները ենթարկվել են սանիտարական սպանդի՝ մսամթերք վերամշակող և պահածոյացում իրականացնող «Ֆերմեր 8» սահամանափակ պատասխանատվությամբ ընկերությունում, համաձայն Հայաստանի Հանրապետության Գյուղատնտեսության նախարարության սննդամթերքի անվտանգության պետական ծառայության պետի 2013 թվականի հուլիսի 16-ի «Բրուցելոզ հիվանդության դեմ պայքարի և կանխարգելման հրահանգը հաստատելու մասին» N 418-ն հրամանի 20-րդ կետի 6-րդ ենթակետի։
Բրուցելոզ հիվանդությունից տուժած թվով 39 անձանց՝ տնտեսավարողներին առաջարկվող աջակցության չափը՝ 2025 թվականի համար կազմում է 700 (1 կգ) × 36 945 (ընդամենը մսեղիք) = 25 861 500 ՀՀ դրամ։
Ներկայացվում է 2025 թվականի Կրասրա բնակավայում տեղեկատվությունն՝ ըստ տուժած տնտեսավարողների անուն, ազգանունները, սանիտարական սպանդի անասնագլխաքանակի՝ ըստ, մսեղիքի և առաջարկվող աջակցության գումարի։
Սույն նախագծին կից ներկայացվում է Սննդամթերքի անվտանգության տեսչական մարմնի, Շիրակի մարզի Աշոցք խոշորացված համայնքի Կրասար բնակավայրում սանիտարական սպանդի ենթարկված կենդանիների  վերաբերյալ անասնաբուժական փորձարկման արձանագրությունները, ինչպես նաև 2025 թվականի փետրվարի 24-ի Շիրակի մարզի Աշոցք խոշորացված համայնքի Կրասար բնակավայրի կենդանիների վաճառքի և տեղափոխման ակտը։ 
Միաժամանակ, առաջարկվում է 1 կգ մսեղիքի համար վճարել 700 ՀՀ դրամ,  հաշվակն իրականացվել  է Աշոցք խոշորացված համայնքի կողմից (կցվում է):

1. Կարգավորման նպատակը և բնույթը
«Կառավարության կառուցվածքի և գործունեության մասին» օրենքի համաձայն գյուղատնտեսական ոլորտին աջակցության տրամադրման լիազորությունները վերապահված են Էկոնոմիկայի նախարարությանը։
Ուստի, սույն որոշման նախագծով առաջարկվում 2025 թվականի պետական բյուջեով հաստատված ՀՀ էկոնոմիկայի նախարարության 1022 «Գյուղատնտեսության խթանման ծրագրով» նախատեսել «12008 Գյուղացիական տնտեսավարողներին տրամադրվող աջակցություն» միջոցառումը, որի շրջանակներում պահանջվում է 25 861 500  հազար դրամը վերաբաշխել Էկոնոմիկայի նախարարությանը՝ տնտեսություններում բրուցելոզ հիվանդության լաբորատոր փորձաքննությամբ հաստատված տնտեսավարողներին աջակցություն տրամադրելու նպատակով: 
Նախատեսվող աջակցությունը տրամադրվում է Շիրակի մարզպետի աշխատակազմի միջոցով: 
Շիրակի մարզպետի աշխատակազմը թվով 39 անձանց աջակցություն տրամադրելուց հետո՝ 5 աշխատանքային օրվա ընթացքում Էկոնոմիկայի նախարարություն է ներկայացնում հաշվետվություն աջակցության տրամադրման վերաբերյալ։
Նախատեսվում է պահանջվող ֆինանսական միջոցները վերաբաշխել 1022-12013 «Հայաստանի Հանրապետությունում արդյունաբերական խեցգետնաբուծության զարգացման» միջոցառումից, որի շրջանակներում 2025 թվականին նախատեսվում է փոխհատուցել՝ 64,950․0 հազ․ դրամ՝ մեկ միջին խեցգետնաբուծական համալիրի հիմնման համար։
Սույն նախագծով առաջարկվող կարգավորման արդյունքում նախատեվում է՝ 
· ֆինանսական ցուցանիշը ինն ամսվա համար կկազմի՝ 25 861 500 դրամ, տարեկան ցուցանիշն /աճողական/՝ 25 861 500 դրամ,
· ոչ ֆինանսական արդյունքային ցուցանիշը տարեկան կկազմի՝ 255 գլուխ։ 

1. Պետական բյուջեի վրա ազդեցությունը
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման արդյունքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:
Միաժամանակ տեղեկացնում ենք, որ նվազեցվող միջոցառումների ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
1. Կապը ռազմավարական փաստաթղթերի հետ
Համաձայն ՀՀ կառավարության ծրագրի մասին ՀՀ կառավարության 2021 թվականի օգոստոսի 18-ի N 1363-Ա որոշման 2.4-րդ կետի՝  Գյուղատնտեսությունը բաժնի ապահովել կենդանիների և բույսերի հիվանդությունների կանխարգելման արդյունավետ համակարգի ներդրումը և «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին ՀՀ կառավարության 2021 թվականի նոյեմբերի 18-ի N 1902-Լ որոշման 9-րդ կետ «Գյուղատնտեսության զարգացում և արտադրողականության բարձրացում», 9.1-րդ ենթակետ՝ «ՀՀ գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության իրականացում»:

7. Ակնկալվող արդյունքը
Նախագծի ընդունման արդյունքում հանրապետության տարածքում կապահովի հիվանդության դեպքերով պայմանավորված բռնկման և տարածման կանխումը, անասնաբուժասանիտարական տեսակետից բարձրորակ կենդանական ծագման մթերքի և հումքի արտադրության արտահանման և ներկրման բարենպաստ պայմաններ, որի արդյունքում կբարելավի համախառն ներքին արտադրանքի տնտեսական ակտիվության ցուցանիշը:
Միաժամանակ նախագծի ընդունման արդյունքում ակնկալվում է խթանել անասնապահության զարգացմանը և ապահովել սննդամթերքի անվտանգությունը։


 
 
 
